Áhugasvið innan UT.

Áhuga svið mitt innan UT , já ég veit ekki hvað skal segja en ég er svo nýlega farinn að kynna mér UT að varla er hægt að tala um áhugasvið. 
Eftir að ég hóf framhaldsnám við Kennaraháskóla Íslands hef ég þó orðið margs vísari. Það sem helst kemur upp í hugann sem áhugasvið er fjarkennsla eins finnst mér  vefrallý og vefleiðangrar eitthvað sem ég á eftir að nota. Sem sé allt það sem ég hef farið í það sem af er nkn3 athyglisvert.
Ég hef því miður ekki haft tækifæri til að prófa vefrallýin, sem ég útbjó, á nemendum sem ég kenni við Setbergskóla þar sem að ég kemst aldrei með þau í tölvustofu.  Í Setbergsskóla vann ég þó ásamt þremur öðrum kennurum að forvarnar áætlun sem við settum á heimasíðu skólans.
Ég útskrifaðist úr KHÍ vorið 1983 og hef mest kennt náttúrufræði á þessum árum og ég sé fyrir mér mikla möguleika í þeirri námsgrein að nýta tölvur og netið.  Netið getur aukið víðsýni nemenda og vakið hjá þeim áhuga á ýmsu nýju.  Mest er ég þá að hugsa um Vísindavef Háskóla Íslands og margt er hægt að vinna út frá nasa vefnum sem bendir m.a. á verkefni sem nemendur á mismunandi aldri geta unnið.

Fyrir nokkrum árum vorum við, fjölskyldan, svo heppin að blokkin sem við bjuggum í var valin af Hafnarfjarðarbæ til að vera í tilraunaverkefni sem gékk út á það að vera beintengd við netið með afar hraðri tengingu (100 MB á mín.). Síðan átti að kanna notkun okkar og í framhaldi var okkur boðin áskrift að þessari tengingu.

   Þessi tenging varð til þess að ég fór að nota netið meira og smá saman á vitrænni hátt með því að fræða mig og að nota ýmsar upplýsingar í kennslu.

Ég hef aðeins verið að kíkja á Evrópskaskólanetið og þar sé ég einnig möguleika sem hægt er að nýta sér í starfi svo að ég tali nú ekki um norræna skólanetið Óðin.

Ég er núna að reyna að koma mínum börnum til að nota bloggið og msn bæði í þeim tilgangi að þau sjái meiri möguleika í tölvunotkun en leiki og heimaritgerðir, eins ætla ég að fylgjst með hvernig þau tileinki sér þessa tækni.  

Börnin mín eru: strákur á 15. ári á kafi í tónlistanámi og körfubolta einnig mikill áhugamaður um kvikmyndir og þá helst geymmyndir og stelpa á 13. ári sem líka er á kafi í tónlistanámi og körfubolta, í dag er hún efnilegri í msn-inu og blogginu en bróðirinn. Þau hafa að vísu bæði lært grunnatriði í tölvunotkun í skólanum sínum og unnið heimasíður sem því miður eru ekki í gangi núna.

Heimilisfaðirinn er líka inn í tölvumálunum bæði í starfi og tómstundum hann heldur út heimasíðu fyrir karlakórinn sem hann er í.

Ég hef þau áform að koma mér betur inn í UT enda hef ég mjög gaman af þessu og ég sé svo marga möguleika. Þekkingin er af afar skornum skammti enn sem komið er en ég vinn stöðugt að úrbótum.

